
Եզրակացություն
«Ազգային Ժողովի կանոնակարգ» Հայաստանի Հանրապետության սահմանադրական օրենքում փոփոխություններ և լրացումներ կատարելու մասին» ՀՀ օրենքի նախագծի բյուջետային բնագավառում կարգավորման ազդեցության գնահատման վերաբերյալ

«Ազգային Ժողովի կանոնակարգ» Հայաստանի Հանրապետության սահմանադրական օրենքում փոփոխություններ և լրացումներ կատարելու մասին» ՀՀ օրենքի նախագիծը` ընդունվելու կամ չընդունվելու դեպքում, ՀՀ պետական և համայնքների բյուջեների մուտքերի և ելքերի, ինչպես նաև բյուջետային բնագավառում քաղաքականության փոփոխմանը չի հանգեցնում:

ՆԱԽԱԳԻԾ
Պ-213-14.12.2017-ՊԻՄԻ-017/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՍԱՀՄԱՆԱԴՐԱԿԱՆ ՕՐԵՆՔԸ
«ԱԶԳԱՅԻՆ ԺՈՂՈՎԻ ԿԱՆՈՆԱԿԱՐԳ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍԱՀՄԱՆԱԴՐԱԿԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հոդված 1. «Ազգային ժողովի կանոնակարգ» Հայաստանի Հանրապետության 2016 թվականի դեկտեմբերի 16-ի ՀՕ-9-Ն սահմանադրական օրենքի (այսուհետ՝ Օրենք) 5-րդ հոդվածի 2-րդ մասի 15-րդ կետում «իրավասու մշտական հանձնաժողովի» բառերից առաջ լրացնել «Ազգային ժողովի» բառերը, իսկ «իրավասու մշտական հանձնաժողովի» բառերից հետո լրացնել «(այսուհետ՝ նաեւ իրավասու մշտական հանձնաժողով)» բառերը: 
Հոդված 2. Օրենքի 34-րդ հոդվածի 7-րդ մասի 1-ին նախադասությունում «ղեկավար» բառը փոխարինել «նախագահը» բառով: 
Հոդված 3. Օրենքի 43-րդ հոդվածի 1-ին մասում «հատուկ ընթացակարգերի» բառերից հետո լրացնել «, ինչպես նաեւ Ազգային ժողովի գործունեության կազմակերպման» բառերը: 
Հոդված 4. Օրենքի 46-րդ հոդվածի 1-ին մասում «հատուկ ընթացակարգերի» բառերից հետո լրացնել «, ինչպես նաեւ Ազգային ժողովի գործունեության կազմակերպման» բառերը: 
Հոդված 5. Օրենքի 65-րդ հոդվածի 4-րդ մասում ««Հանրաքվեի մասին» Հայաստանի Հանրապետության» բառերից հետո լրացնել «սահմանադրական» բառը: 
Հոդված 6. Օրենքի 76-րդ հոդվածի 2-րդ մասում ««Հանրաքվեի մասին» Հայաստանի Հանրապետության» բառերից հետո լրացնել «սահմանադրական» բառը: 
Հոդված 7. Օրենքի 84-րդ հոդվածի 5-րդ մասում ««Հանրաքվեի մասին» Հայաստանի Հանրապետության» բառերից հետո լրացնել «սահմանադրական» բառը: 
Հոդված 8. Օրենքի 109-րդ հոդվածի 3-րդ մասում ««Սահմանադրական դատարանի մասին» Հայաստանի Հանրապետության» բառերից հետո լրացնել «սահմանադրական» բառը: 
Հոդված 9. Օրենքի 125-րդ հոդվածի` 
1) 2-րդ մասում «ժամանակավոր կամ խմբակցության հանձնաժողովի որոշմամբ» բառերը փոխարինել «ժամանակավոր հանձնաժողովի կամ խմբակցության որոշմամբ» բառերով, 
2) 5-րդ մասում «հրավիրած հանձնաժողովի որոշմամբ» բառերը փոխարինել «հրավիրած՝ Ազգային ժողովի նախագահի, հանձնաժողովի կամ խմբակցության որոշմամբ» բառերով: 
Հոդված 10. Օրենքի 129-րդ հոդվածի 2-րդ մասի «7-րդ մասով» բառերը փոխարինել «3-րդ մասով» բառերով: 
Հոդված 11. Օրենքի 162-րդ հոդվածի 2-րդ մասում «քարտուղարությունը, որը Աշխատակազմի առանձնացված ստորաբաժանում է» բառերը փոխարինել «որն Աշխատակազմի կառուցվածքային ստորաբաժանում է» բառերով: 
  
Հոդված 12. Օրենքի 167-րդ հոդվածի 1-ին մասում ««Հանրաքվեի մասին» Հայաստանի Հանրապետության» բառերից հետո լրացնել «սահմանադրական» բառը: 
Հոդված 13. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը: 
  





















Հ Ի Մ Ն Ա Վ Ո Ր ՈՒ Մ 
«ԱԶԳԱՅԻՆ ԺՈՂՈՎԻ ԿԱՆՈՆԱԿԱՐԳ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍԱՀՄԱՆԱԴՐԱԿԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ 
«Ազգային ժողովի կանոնակարգ» Հայաստանի Հանրապետության սահմանադրական օրենքի  նախագծի ընդունման անհրաժեշտությունը պայմանավորված է դրանում տեղ գտած վրիպակների շտկման, տարընթերցումների հնարավորություն տվող դրույթների հստակեցման անհրաժեշտությամբ: Մասնավորապես, Կանոնակարգի` 
- 5-րդ հոդվածի 15-րդ կետի փոփոխությունը պայմանավորված է առկա տարընթեցման վերացման անհրաժեշտությամբ, քանի որ Կանոնակարգում օգտագործվում է և «Ազգային ժողովի իրավասու մշտական հանձնաժողով» և «իրավասու մշտական հանձնաժողով» բառերը, չնայած որ ՀՀ Սահմանադրության 108-րդ հոդվածի 4-րդ, 177-րդ հոդվածի 1-ին, 192-րդ հոդվածի 1-ին, 195-րդ հոդվածի 2-րդ, 197-րդ հոդվածի 2-րդ, 199-րդ հոդվածի 2-րդ և 201-րդ հոդվածի 1-ին մասերում օգտագործվում է միայն «Ազգային ժողովի իրավասու մշտական հանձնաժողով» բառակապակցությունը, 
- 34-րդ հոդվածի 7-րդ մասի «ղեկավարը» բառը «նախագահը» բառով փոխարինելու անհրաժեշտությունը պայմանավորված է այն հանգամանքով, որ Կանոնակարգի 34-րդ հոդվածի  7-րդ մասի 2-րդ նախադասությունում, ինչպես նաև 9-րդ մասում օգտագործվում է «հանձնախմբի նախագահը» բառերը, ուստի նույն հասկացությունների մասով հարկ է կիրառել միևնույն տերմինաբանությունը, 
- 43-րդ և 46-րդ հոդվածներում (նույնպես տարընթերցումներից խուսափելու նկատառումով) առաջարկվում է ավելացնել, որ Ազգային ժողովը կարող է համապատասխան դեպքերում ևս ընդունել Ազգային ժողովի գործունեության կազմակերպման հետ կապված որոշումներ (այնպես, ինչպես դա նախատեսված է Կանոնակարգի 40-րդ, 59-րդ և այլ հոդվածներում), 
- 65-րդ, 76-րդ, 84-րդ, 109-րդ և 167-րդ հոդվածներում առաջարկվում է ճշգրտել «Հանրաքվեի մասին» և «Սահմանադրական դատարանի մասին» ՀՀ օրենքների անվանումները` դրանց մեջ ավելացնելով «սահմանադրական» բառը, դրանով իսկ նշված անվանումները համապատասխանեցնելով ՀՀ Սահմանադրության 103-րդ հոդվածի 2-րդ մասին («Հանրաքվեի մասին» և «Սահմանադրական դատարանի մասին» օրենքները սահմանադրական օրենքներ են), 
-  125-րդ հոդվածի 2-րդ մասում «հանձնաժողովի» բառը տեղափոխվում է «ժամանակավոր» բառից հետո, քանի որ ակնհայտորեն խմբակցությունը հանձնաժողով չունի, իսկ 5-րդ մասում խորհրդարանական լսումներ հրավիրողների ցանկում բացակայում է Ազգային ժողովի նախագահի հիշատակումը, որը նույնպես կարող է լսումներ հրավիրել, 
- 129-րդ հոդվածում առաջարկվում է ճշգրտել 126-րդ հոդվածին կատարված հղումը, քանի որ վերջինս 3 մասից է բաղկացած, իսկ այն կարգին, որին կատարվում է հղումը ամրագրված է 126-րդ հոդվածի ոչ թե 7-րդ, այլ 3-րդ մասում, 
- 162-րդ հոդվածում առաջարկվում ճշգրտել, որ մշտական հանձնաժողովի քարտուղարությունը ոչ թե Ազգային ժողովի աշխատակազմի առանձնացված, այլ կառուցվածքային ստորաբաժանում է: 
ՏԵՂԵԿԱՆՔ
«ԱԶԳԱՅԻՆ ԺՈՂՈՎԻ ԿԱՆՈՆԱԿԱՐԳ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՍԱՀՄԱՆԱԴՐԱԿԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ
ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՓՈՓՈԽՎՈՂ
ՀՈԴՎԱԾՆԵՐԻ ՄԱՍԻՆ

Հոդված 5. Ազգային ժողովի նախագահը

1. Ազգային ժողովի նախագահը ներկայացնում է Ազգային ժողովը և ապահովում
նրա բնականոն գործունեությունը:
2. Ազգային ժողովի նախագահը՝
1) նախագահում է Ազգային ժողովի նիստերը.
2) գումարում է Ազգային ժողովի արտահերթ նիստեր և նստաշրջաններ.
3) շրջանառության մեջ է դնում Ազգային ժողովի քննարկմանը ներկայացված
հարցերը և նշանակում է գլխադասային հանձնաժողով.
4) Հանրապետության նախագահին է ուղարկում Ազգային ժողովի ընդունած
Սահմանադրության փոփոխությունները, օրենքները, ինչպես նաև
Սահմանադրության փոփոխությունների նախագիծը հանրաքվեի դնելու վերաբերյալ
Ազգային ժողովի որոշումները.
5) ստորագրում և հրապարակում է Ազգային ժողովի որոշումները,
հայտարարությունները և ուղերձները.
6) հրավիրում և նախագահում է Խորհրդի նիստերը.
7) Ազգային ժողովի և Խորհրդի հաստատմանն է ներկայացնում հերթական
նստաշրջանի և նիստերի օրակարգերի նախագծերը.
8) ստորագրում և հրապարակում է Խորհրդի որոշումները.
9) հաստատում է Ազգային ժողովի հանձնաժողովների կազմերը և դրանցում
փոփոխությունները.
10) կարող է Ազգային ժողովի նախագահի տեղակալին տալ Ազգային ժողովի
բնականոն գործունեության ապահովմանն ուղղված հանձնարարություններ.
11) ըստ անհրաժեշտության հրավիրում է քաղաքական խորհրդակցություններ.
12) տնօրինում է Ազգային ժողովի նյութական միջոցները.
13) նշանակում է Ազգային ժողովի աշխատակազմի (այսուհետ՝ Աշխատակազմ)
ղեկավարին, ինչպես նաև Աշխատակազմում պետական ծառայության բարձրագույն
պաշտոններում, նրանց ազատում այդ պաշտոններից.
14) հաստատում է Աշխատակազմում պետական ծառայության պաշտոնների
անվանացանկը, անձնագրերը, ինչպես նաև Աշխատակազմի հաստիքացուցակը և
աշխատողների պաշտոնային դրույքաչափերը.
15) Ազգային ժողովի իրավասու մշտական հանձնաժողովի (այսուհետ՝ իրավասու
մշտական հանձնաժողով) նախագահի ներկայացմամբ հաստատում է Ազգային
ժողովի բյուջետային գրասենյակի (այսուհետ՝ Բյուջետային գրասենյակ)
փորձագետներին ներկայացվող պահանջները, ինչպես նաև նրանց պաշտոնների
նկարագրերը.
16) հաստատում է «Հայաստանի Հանրապետության Ազգային ժողովի
աշխատակազմում պետական ծառայության մասին» Հայաստանի
Հանրապետության օրենքով նախատեսված կարգերը.
17) կարող է հրավիրել խորհրդարանական լսումներ` սահմանելով դրանց
անցկացման կարգը.
18) կարող է ձևավորել հասարակական հիմունքներով գործող խորհրդակցական
մարմիններ.
19) նշանակում է Սահմանադրական դատարանում Ազգային ժողովի
ներկայացուցիչ.
20) կարող է ընտրությունների ժամանակ դիտորդական առաքելություն
իրականացնելու հրավեր ուղարկել դիտորդական առաքելություն իրականացնելու
իրավունք ունեցող միջազգային կազմակերպություններին և օտարերկրյա
հասարակական կազմակերպություններին.
21) հաստատում է Ազգային ժողովի նստավայրի տարածքում և շենքում գործող
անվտանգության կանոնները.
22) պարգևատրում է Հայաստանի Հանրապետության Ազգային ժողովի պատվո
մեդալով, Հայաստանի Հանրապետության Ազգային ժողովի պատվոգրով,
Հայաստանի Հանրապետության Ազգային ժողովի նախագահի շնորհակալագրով,
Հայաստանի Հանրապետության Ազգային ժողովի նախագահի հուշամեդալով,
Հայաստանի Հանրապետության Ազգային ժողովի նախագահի հուշանվերով, ինչպես
նաև խրախուսում է դրամական պարգևատրմամբ:
3. Իր լիազորություններն իրականացնելիս Ազգային ժողովի նախագահն ընդունում է
որոշումներ և կարգադրություններ, որոնք երկու աշխատանքային օրվա ընթացքում
տեղադրվում են Ազգային ժողովի պաշտոնական ինտերնետային կայքում
(www.parliament.am):

Հոդված 34. Հաշվիչ հանձնախմբի ստեղծումը և նրա լիազորությունները

1. Հաշվիչ հանձնախումբը ստեղծվում է նիստը նախագահողի առաջարկությամբ՝
Ազգային ժողովի որոշմամբ: Առաջարկը ներկայացվում է Ազգային ժողովի նիստի
ընթացքում և քվեարկության է դրվում առանց քննարկման:
2. Հաշվիչ հանձնախմբի լիազորությունները պահպանվում են մինչև Ազգային
ժողովի լիազորությունների ավարտը:
3. Հաշվիչ հանձնախմբի կազմը, ինչպես նաև դրանում փոփոխությունները
հաստատում է Ազգային ժողովի նախագահը՝ Կանոնակարգի 11-րդ հոդվածի 2-6-րդ
մասերով սահմանված սկզբունքներին համապատասխան:
4. Հաշվիչ հանձնախումբն իր կազմից ընտրում է հանձնախմբի նախագահ և
քարտուղար:
5. Պաշտոնում ընտրվող կամ նշանակվող թեկնածուն, ինչպես նաև քվեարկության
դրված հարցի հեղինակը մինչև համապատասխան քվեարկության արդյունքներն
Ազգային ժողով ներկայացնելը չեն կարող մասնակցել հաշվիչ հանձնախմբի
աշխատանքներին:
6. Հաշվիչ հանձնախումբը՝
1) կազմակերպում է գաղտնի քվեարկությունների անցկացումը և Ազգային ժողով է
ներկայացնում դրանց արդյունքները.
2) Ազգային ժողովի նիստերի էլեկտրոնային համակարգը չգործելու դեպքում
գրանցում է պատգամավորներին, հաշվում է բաց քվեարկությանը մասնակցած
պատգամավորների ձայները, ինչպես նաև կազմակերպում է անվանական
քվեարկությունների անցկացումը և Ազգային ժողով է ներկայացնում դրանց
արդյունքները:
7. Հաշվիչ հանձնախմբի նիստերը հրավիրում է հանձնախմբի ղեկավարը
նախագահը: Հանձնախմբի նիստն իրավազոր է, եթե նիստին ներկա է հանձնախմբի
անդամների ընդհանուր թվի կեսից ավելին, և նիստը նախագահում է հանձնախմբի
նախագահը, իսկ նրա բացակայության կամ պաշտոնը թափուր լինելու դեպքում՝
հանձնախմբի քարտուղարը կամ հանձնախմբի կողմից որոշված անդամը:
8. Գաղտնի կամ անվանական քվեարկության կազմակերպման, ինչպես նաև
գաղտնի քվեարկության քվեաթերթիկն անվավեր ճանաչելու վերաբերյալ հաշվիչ
հանձնախմբի որոշումներն ընդունվում են հանձնախմբի անդամների ընդհանուր թվի
ձայների մեծամասնությամբ:
9. Գաղտնի կամ անվանական քվեարկության արձանագրությունը ստորագրում են
հաշվիչ հանձնախմբի նախագահը և մյուս անդամները:

Հոդված 43.Արտահերթ նիստերի ընթացքը

1. Արտահերթ նիստը սկսվում է նախաձեռնողի, ինչպես նաև գլխադասային
հանձնաժողովի ներկայացրած՝ օրակարգային հարցերի քննարկման հատուկ
ընթացակարգերի, ինչպես նաև Ազգային ժողովի գործունեության կազմակերպման
մասին Ազգային ժողովի որոշման նախագծերի քննարկմամբ, իսկ դրանց
քննարկումն ավարտվելու կամ բացակայության դեպքում նախաձեռնողի սահմանած
հաջորդականությամբ քննարկվում են օրակարգային հարցերը:
2. Օրակարգային հարցերի քննարկման հաջորդականությունը կարող է փոխվել,
ինչպես նաև օրակարգից հարցը կարող է հանվել նախաձեռնողի ներկայացուցչի
առաջարկով՝ առանց քվեարկության:
3. Արտահերթ նիստն ավարտվում է օրակարգային հարցերի քննարկումն
ավարտվելուց հետո:

Հոդված 46. Արտահերթ նստաշրջանի ընթացքը

1. Արտահերթ նստաշրջանը սկսվում է նախաձեռնողի, ինչպես նաև գլխադասային
հանձնաժողովի ներկայացրած օրակարգային հարցերի քննարկման հատուկ
ընթացակարգերի, ինչպես նաև Ազգային ժողովի գործունեության կազմակերպման
մասին Ազգային ժողովի որոշման նախագծերի քննարկմամբ, իսկ դրանց
քննարկումն ավարտվելու կամ բացակայության դեպքում նախաձեռնողի սահմանած
հաջորդականությամբ քննարկվում են օրակարգային հարցերը:
2. Օրակարգային հարցերի քննարկման հաջորդականությունը կարող է փոխվել,
ինչպես նաև օրակարգից հարցը կարող է հանվել նախաձեռնողի ներկայացուցչի
առաջարկով՝ առանց քվեարկության:
3. Արտահերթ նստաշրջանն ավարտվում է օրակարգային հարցերի քննարկումն
ավարտվելու կամ հերթական նստաշրջանը սկսվելու դեպքում:

Հոդված 65. Օրենսդրական նախաձեռնության իրավունքը

1.Օրենսդրական նախաձեռնության իրավունք ունեն պատգամավորը,
խմբակցությունը և Կառավարությունը:
2. Օրենսդրական նախաձեռնությունն իրականացվում է Ազգային ժողովի
քննարկմանն օրենքի նախագծի կամ նախագծերի փաթեթի առաջադրմամբ: Օրենքի
նախագծի համար Կանոնակարգով սահմանված դրույթները տարածվում են նաև
օրենքների նախագծերի փաթեթի վրա:
3.Կառավարությունը և խմբակցությունն օրենսդրական նախաձեռնությունն
իրականացնում են իրենց որոշմամբ:
4. Ընտրական իրավունք ունեցող առնվազն հիսուն հազար քաղաքացի ունի
Ազգային ժողովին քաղաքացիական նախաձեռնության կարգով օրենքի նախագիծ
առաջարկելու իրավունք: Քաղաքացիական նախաձեռնությունն իրականացվում է
«Հանրաքվեի մասին» Հայաստանի Հանրապետության սահմանադրական օրենքով
սահմանված կարգով՝ Կանոնակարգով օրենսդրական նախաձեռնության համար
սահմանված պահանջներին համապատասխան:
5. Խմբակցության կամ պատգամավորի նախաձեռնությամբ, ինչպես նաև
քաղաքացիական նախաձեռնության կարգով չեն կարող ներկայացվել
Սահմանադրության 110-րդ հոդվածի 1-ին մասով , 116-րդ հոդվածի 2-րդ մասով ,
117-րդ հոդվածով , 121-րդ հոդվածով , 147-րդ հոդվածի 2-րդ մասով և 189-րդ
հոդվածի 1-ին մասով Կառավարության բացառիկ իրավասությանը վերապահված
օրենքների նախագծեր:
6. Սահմանադրություն ընդունելու կամ փոփոխելու նախաձեռնություններն
իրականացվում են Կանոնակարգի 19-րդ գլխով սահմանված կարգով:

Հոդված 76. Օրենքների ընդունումը

1. Սահմանադրական օրենքներն ընդունվում են պատգամավորների ընդհանուր թվի
ձայների առնվազն երեք հինգերորդով, Սահմանադրության 109-րդ հոդվածի 3-րդ
մասով , 116-րդ հոդվածի 2-րդ մասով , 117-րդ հոդվածով , 119-րդ հոդվածի 4-րդ
մասով , 120-րդ հոդվածի 4-րդ մասով և 122-րդ հոդվածի 1-ին մասով
նախատեսված օրենքներն ընդունվում են պատգամավորների ընդհանուր թվի
ձայների մեծամասնությամբ, իսկ մյուս օրենքները՝ քվեարկությանը մասնակցող
պատգամավորների ձայների մեծամասնությամբ, եթե քվեարկությանը մասնակցել է
պատգամավորների ընդհանուր թվի կեսից ավելին:
2. Եթե Ազգային ժողովը մերժում է Սահմանադրության 109-րդ հոդվածի 6-րդ մասով
սահմանված կարգով ներկայացված օրենքի նախագծի ընդունումը, ապա
նախագիծը կարող է Սահմանադրությամբ և «Հանրաքվեի մասին» Հայաստանի
Հանրապետության սահմանադրական օրենքով սահմանված կարգով դրվել
հանրաքվեի:

Հոդված 84. Սահմանադրություն ընդունելու կամ փոփոխելու նախաձեռնությունը

1. Սահմանադրություն ընդունելու կամ Սահմանադրության 202-րդ հոդվածի 1-ին
մասում նշված հոդվածները փոփոխելու նախաձեռնության իրավունք ունեն
պատգամավորների ընդհանուր թվի առնվազն մեկ երրորդը, Կառավարությունը կամ
ընտրական իրավունք ունեցող երկու հարյուր հազար քաղաքացի:
2. Բացառությամբ Սահմանադրության 202-րդ հոդվածի 1-ին մասում նշված
հոդվածների, Սահմանադրության մյուս հոդվածները փոփոխելու նախաձեռնության
իրավունք ունեն պատգամավորների ընդհանուր թվի առնվազն մեկ քառորդը,
Կառավարությունը կամ ընտրական իրավունք ունեցող հարյուր հիսուն հազար
քաղաքացի:
3. Սահմանադրություն ընդունելու կամ Սահմանադրության 202-րդ հոդվածի 1-ին
մասում նշված հոդվածները փոփոխելու նախաձեռնությունն իրականացվում է
Ազգային ժողովի քննարկմանը Սահմանադրության փոփոխությունների նախագծի,
ինչպես նաև այդ նախագիծը հանրաքվեի դնելու վերաբերյալ Ազգային ժողովի
որոշման նախագծի ներկայացմամբ:
4. Բացառությամբ Սահմանադրության 202-րդ հոդվածի 1-ին մասում նշված
հոդվածների, Սահմանադրության մյուս հոդվածները փոփոխելու նախաձեռնությունն
իրականացվում է Ազգային ժողովի քննարկմանը Սահմանադրության
փոփոխությունների նախագծի ներկայացմամբ:
5. Սահմանադրության փոփոխությունների՝ Կառավարության նախաձեռնությունն
իրականացվում է Կառավարության որոշմամբ, իսկ քաղաքացիական
նախաձեռնությունը՝ քաղաքացիական նախաձեռնության կարգով Ազգային ժողով
օրենքի նախագիծ ներկայացնելու համար՝ «Հանրաքվեի մասին» Հայաստանի
Հանրապետության սահմանադրական օրենքով սահմանված կարգին
համապատասխան:
6. Սահմանադրության փոփոխությունների նախաձեռնության հեղինակը
Կանոնակարգի 66-րդ հոդվածով նախատեսված համապատասխան անձն է, որն
ունի օրենսդրական նախաձեռնության հեղինակի իրավասություններ:

Հոդված 109. Սահմանադրական դատարանի դատավորի լիազորությունները
դադարեցնելու հարցով Սահմանադրական դատարան դիմելու կարգը

1. Սահմանադրական դատարանի դատավորի լիազորությունները դադարեցվում են
Սահմանադրական դատարանի որոշմամբ՝ անհամատեղելիության պահանջները
խախտելու, քաղաքական գործունեությամբ զբաղվելու, առողջական վիճակի
պատճառով պաշտոնավարման անհնարինության, էական կարգապահական
խախտում կատարելու դեպքերում:
2. Սահմանադրական դատարանի դատավորի լիազորությունների դադարեցման
հարցով Սահմանադրական դատարան կարող է դիմել Ազգային ժողովը՝ գաղտնի
քվեարկությամբ, պատգամավորների ընդհանուր թվի ձայների առնվազն երեք
հինգերորդով ընդունված որոշմամբ:
3. Սահմանադրական դատարանի դատավորի լիազորությունների դադարեցման
հիմքերի առկայության վերաբերյալ եզրակացությունն Ազգային ժողովի նախագահին
է ներկայացվում «Սահմանադրական դատարանի մասին» Հայաստանի
Հանրապետության սահմանադրական օրենքով սահմանված կարգով:
4. Ազգային ժողովի նախագահի հանձնարարությամբ՝ Աշխատակազմը
եզրակացությունը 24 ժամվա ընթացքում ուղարկում է խմբակցություններ, որից
հետո՝ երկշաբաթյա ժամկետում, նրանք իրավունք ունեն Ազգային ժողով
ներկայացնելու եզրակացությունում նշված՝ Սահմանադրական դատարանի
դատավորի լիազորությունները դադարեցնելու հարցով Սահմանադրական
դատարան դիմելու մասին որոշման նախագիծ:
5. Գլխադասային հանձնաժողովի եզրակացությունն ստանալուց կամ
եզրակացությունը ներկայացնելու ժամկետը լրանալուց հետո նախագիծը
քննարկվում է Ազգային ժողովի առաջիկա հերթական նիստերում:
6. Ազգային ժողովի նիստում հարցի քննարկման ընթացքում Սահմանադրական
դատարանի դատավորն իրավունք ունի գլխադասային հանձնաժողովի
ներկայացուցչից հետո ելույթ ունենալու, պատասխանելու հարցերին, ինչպես նաև
հանդես գալու եզրափակիչ ելույթով:
7. Եթե հարցի քննարկման սկզբում Սահմանադրական դատարանի դատավորն
Ազգային ժողովի նիստից բացակայում է, ապա հարցը քննարկվում է առանց նրա
մասնակցության:
8. Ազգային ժողովի նախագահը Սահմանադրական դատարանի դատավորի
լիազորությունները դադարեցնելու հարցով Սահմանադրական դատարան դիմելու
մասին Ազգային ժողովի որոշումն ստորագրում և հրապարակում է անհապաղ:

Հոդված 125. Խորհրդարանական լսումները

1. Խորհրդարանական լսումներ կարող են հրավիրել՝
1) Ազգային ժողովի նախագահը.
2) մշտական հանձնաժողովները, առանձին օրենքի նախագծի հարցով
ժամանակավոր հանձնաժողովները՝ իրենց վերապահված ոլորտներին վերաբերող
հարցերով.
3) խմբակցությունը՝ իր կամ խմբակցության կազմում ընդգրկված պատգամավորի
առաջադրած նախագծին վերաբերող հարցով:
2. Լսումները հրավիրվում են Ազգային ժողովի նախագահի, ինչպես նաև մշտական,
ժամանակավոր կամ խմբակցության հանձնաժողովի որոշմամբ ժամանակավոր
հանձնաժողովի կամ խմբակցության որոշմամբ:
3. Խմբակցությունը յուրաքանչյուր հերթական նստաշրջանի ընթացքում կարող է
հրավիրել մեկ լսում:
4. Լսումների անցկացման օրը չպետք է համընկնի Ազգային ժողովի նիստի օրվա
հետ:
5. Լսումների արդյունքում կազմված արձանագրությունը հաստատվում է լսումները
հրավիրած հանձնաժողովի որոշմամբ հրավիրած՝ Ազգային ժողովի նախագահի,
հանձնաժողովի կամ խմբակցության որոշմամբ և տեղադրվում է Ազգային ժողովի
պաշտոնական ինտերնետային կայքում:
6. Լսումների հրավիրման, ինչպես նաև արդյունքների ամփոփման ընթացակարգերը
սահմանվում են Աշխատակարգով:
Հոդված 129. Մարդու իրավունքների պաշտպանի գործունեության, մարդու
իրավունքների և ազատությունների պաշտպանության վիճակի մասին տարեկան
հաղորդումը ներկայացնելը և քննարկելը
1. Մարդու իրավունքների պաշտպանը յուրաքանչյուր տարի՝ մինչև ապրիլի 1-ը,
տարեկան հաղորդում է ներկայացնում Ազգային ժողով իր գործունեության, մարդու
իրավունքների և ազատությունների պաշտպանության վիճակի մասին:
2. Ազգային ժողովի նիստում հաղորդումը քննարկվում է Կանոնակարգի 126-րդ
հոդվածի 7-րդ մասով 3-րդ մասով սահմանված կարգով՝ Մարդու իրավունքների
պաշտպանի ներկայացմամբ:

Հոդված 162. Հանձնաժողովների գործունեության ապահովումը

1. Աշխատակազմը Ազգային ժողովի հանձնաժողովներին ապահովում է նրանց
գործունեության համար անհրաժեշտ միջոցներով:
2. Մշտական հանձնաժողովի գործունեության մասնագիտական սպասարկումն
իրականացնում է հանձնաժողովի քարտուղարությունը, որը Աշխատակազմի
առանձնացված ստորաբաժանում է որն Աշխատակազմի կառուցվածքային
ստորաբաժանում է, գործում է մշտական հանձնաժողովի աշխատակարգով և
Աշխատակազմի կանոնադրությամբ սահմանված կարգով՝ մշտական
հանձնաժողովի նախագահի ղեկավարությամբ:
3. Մշտական հանձնաժողովներից յուրաքանչյուրն ունի Աշխատակազմի
հաստիքացուցակով սահմանված մեկ համակարգող փորձագետ, առնվազն երկու
փորձագետ (մասնագետ) և մեկ գործավար (օգնական): Մշտական հանձնաժողովի
գործավարը (օգնականը) աշխատանքի է ընդունվում և ազատվում աշխատանքից
համապատասխան հանձնաժողովի նախագահի համաձայնությամբ, իսկ
համակարգող փորձագետը և մյուս փորձագետները (մասնագետները)՝ Ազգային
ժողովի աշխատակազմում պետական ծառայության մասին օրենսդրությանը
համապատասխան: Մշտական հանձնաժողովի փորձագետների թիվը կարող է
ավելացվել հանձնաժողովի նախագահի առաջարկությամբ՝ Խորհրդի որոշմամբ:
4. Վերակազմակերպված կամ անվանափոխված մշտական հանձնաժողովների
փորձագետների (մասնագետների) իրավական վիճակը որոշվում է «Հայաստանի
Հանրապետության Ազգային ժողովի աշխատակազմում պետական ծառայության
մասին» Հայաստանի Հանրապետության օրենքով սահմանված կարգով:
5. Առանձին օրենքի նախագծի հարցով ժամանակավոր հանձնաժողովի, ինչպես
նաև քննիչ հանձնաժողովի գործունեության մասնագիտական սպասարկումն
իրականացնում են համապատասխան հանձնաժողովի անդամների վճարովի
հիմունքներով աշխատող օգնականները կամ Աշխատակազմի համապատասխան
մասնագետները:
6. Մինչև պատգամավորական էթիկայի հարցերով ժամանակավոր հանձնաժողով
ստեղծելը պատգամավորական էթիկայի հարցերով դիմումներն ուսումնասիրում և
երկշաբաթյա ժամկետում խմբակցություններին եզրակացություն է ներկայացնում
Աշխատակազմի իրավասու փորձագետը (մասնագետը), որը հանձնաժողով
ստեղծվելուց հետո իրականացնում է հանձնաժողովի գործունեության
մասնագիտական սպասարկումը: Աշխատակազմի իրավասու փորձագետը
(մասնագետը) աշխատանքի է ընդունվում և ազատվում աշխատանքից Ազգային
ժողովի աշխատակազմում պետական ծառայության վերաբերյալ օրենսդրությանը
համապատասխան:

Հոդված 167. Անցումային դրույթներ

1. «Հանրաքվեի մասին» Հայաստանի Հանրապետության սահմանադրական օրենքը
Հայաստանի Հանրապետության Սահմանադրության 209-րդ հոդվածի 3-րդ մասին և
սույն օրենքի 65-րդ հոդվածի 4-րդ մասին համապատասխանեցվում և այդ մասով
ուժի մեջ է մտնում մինչև հաջորդ գումարման Ազգային ժողովի առաջին
նստաշրջանի բացման օրը:
2. «Հանրային ծառայության մասին» Հայաստանի Հանրապետության օրենքը սույն
օրենքի 153-րդ հոդվածի 1-ին մասին և 157-րդ հոդվածի 1-ին մասի 1-ին կետին
համապատասխանեցվում և ուժի մեջ է մտնում մինչև հաջորդ գումարման Ազգային
ժողովի առաջին նստաշրջանի բացման օրը:
3. Սահմանադրության 125-րդ և սույն օրենքի 139-րդ հոդվածներով սահմանված
կարգով Հանրապետության նախագահի առաջին ընտրությունն անցկացվում է
Հանրապետության նախագահի լիազորությունների ավարտից ոչ շուտ, քան 40, և ոչ
ուշ, քան 30 օր առաջ: Հանրապետության նախագահի թեկնածուները կարող են
առաջադրվել Հանրապետության նախագահի լիազորությունների ավարտից ոչ
շուտ, քան 50 օր, և ոչ ուշ, քան 40 օր առաջ: Հանրապետության նախագահի
ընտրության երրորդ փուլում Հանրապետության նախագահ է ընտրվում առավել
ձայներ ստացած թեկնածուն: Սույն մասով սահմանված ժամկետների ապահովման
անհրաժեշտության դեպքում Հանրապետության նախագահի առաջին ընտրության
մասին հարցը քննարկվում է սույն օրենքի 50-րդ հոդվածի 2-րդ և 4-6-րդ մասերով
սահմանված կարգով գումարված Ազգային ժողովի հատուկ նիստում:__

